
梁甫吟

作者：劉基　元末明初

本作品收錄於《列朝詩集/甲前01》和《劉基集/10卷》

誰謂秋月明，蔽之不必一尺雲。

誰謂江水清，淆之不必一斗泥。

人情旦暮有翻覆，平地倏忽成山谿。

君不見桓公相仲父，豎刁終亂齊；秦穆信逢孫，遂違百里奚。

赤符天子明見萬里外，乃以薏苡為文犀。

停婚僕碑何震怒，青天白日生虹霓。

明良際會有如此，而況童角不辨粟與稊。

外間皇父中艷妻，馬角突兀連牝雞。

以聰為聾狂作聖，顛倒衣裳行蒺藜。

屈原懷沙子胥棄，魑魅叫嘯風淒淒。

《梁甫吟》，悲以淒。

梁甫吟 (劉基)

岐山竹實日稀少，鳳凰憔悴將安棲？

此作品在全世界都属于公有领域，因为作者逝世已经超过100年，且作品于1931年1月1日

之前出版。

